
XXI ғасырда туризм саласы бизнестің əлемдегі ең табысты түрлерінің бірі болып 

табылады. Бүкіл əлемдік капиталдың 7 %-ға жуығын пайдалана отырып, туризм мұнай жəне 

мұнай өнімдерін, автокөліктерді экспорттаудан кейін үшінші орынды иеленді.  

Қазақстан «жаңадан дамып келе жатқан туристік дестинация» болып табылады. 

Қазақстандағы туризм инфрақұрылымы шектеулі, туристік өнімдер мен көрсетілетін 

қызметтер жеткіліксіз. Шет елдерінің тəжірибесі көрсеткендей, дамудың осындай кезеңінде 

объектілердің ашықтықты (визалық режимді жеңілдету), қолжетімділікті (əуе көлігімен жəне 

жерүсті көлікпен қамтамасыз ету), инфрақұрылымды жəне халықаралық стандарттар 

бойынша орналастыру орындарын қамтамасыз етуге бағытталған бірінші кезектегі 

шаралардың тиімділігін көрсетеді [1].  

Туристік объектілердің жай-күйін диагностикалау көрсеткендей, Қазақстан 

Республикасында қазіргі уақытта «туристік магниттер» жəне «туристік өсу нүктелері» деп 

аталатын 100-ден астам белгілі туристік объектілер бар. Объектінің туристік магнит ретіндегі 

бірегейлігі мен туристік ағынның əлеуетті өсуі іріктеу критерийлері ретінде пайдаланылды. 

Сондай-ақ объектілердің тарихи-мəдени маңызы да ескерілді. Мысалы – ЮНЕСКО немесе 

Ұлы Жібек жолы объектілерінің тізбесіне енген ескерткіштер, сондай-ақ «Рухани жаңғыру» 

бағдарламасының Киелі объектілері.  

Қазақстан – тарихи жəне мəдени мұрасы бай ел. Еуразия орталығында орналасқан 

Қазақстан əлемнің ежелгі өркениеттері тоғысқан торапта, Батыс пен Шығыс, Оңтүстік пен 

Солтүстік арасындағы көліктік, əлеуметтік жəне экономикалық, мəдени жəне идеологиялық 

қиылыста тұр. Ерте заманда Қазақстан даласы арқылы Ұлы Жібек жолы өтті. Тарихтың 

əртүрлі кезеңдерінде қазіргі Қазақстан аумағында өзіндік мəдени тарихы бар мемлекеттер 

пайда болып дамыған. Табиғи көрнекі жерлерден басқа, Қазақстан əлемдік маңызы бар Ұлы 

Жібек жолында орналасқан тарихи-мəдени ескерткіштерге бай. Ұлы Жібек жолында 

транзиттік турларды ұйымдастыру əсіресе өзекті, өйткені ол Қазақстанға Жапония, Малайзия, 

Қытай, Корея сияқты елдердің, сондай-ақ Еуропа мемлекеттерінің қызығушылығын 

тудыратын аймаққа кіруге мүмкіндік береді. Ұлы Жібек жолы – Қазақстандағы туризмді 

дамытудың басым бағыттарының бірі. Қазақстан үшін «Жібек жолы» жобасы елдің транзиттік 

əлеуетін іске асыру, сондай-ақ республиканың оңтүстік жəне батыс өңірлерінің сенімді 

көліктік байланысын құру тұрғысынан өте тартымды. Бұл жоба қазіргі əлемдегі Қазақстан 

үшін ең қызықты жəне əлеуетті жоба болып табылады. «Батыс Еуропа - Батыс Қытай» - 

Қытайдан Еуропаға жүк тасымалдау үшін ең жылдам жол. Бұл қашықтықты авто дəліз арқылы 

өтуге 10 күн, темір жолмен 15 күн жəне теңіз көлігінің көмегімен 45 күн кетеді. «Батыс Еуропа 

- Батыс Қытай» халықаралық транзиттік дəлізінің қазақстандық бөлігінің ұзындығы 2 787 км 

құрайды, оның 2 452-і қайта жаңартылуға жатады [2].  

Осы ретте, Қазақстанның туризм картасында маңызды орынды иеленетін Алматы 

облысы туризмінің даму əлеуеті жоғары. Оған дəлел ретінде, Қазақстан Республикасы 

Үкіметінің 2019 жылғы 27 желтоқсандағы № 990 қаулысымен бекітілген «Өңірлерді 

дамытудың 2020 - 2025 жылдарға арналған мемлекеттік бағдарламасына» сəйкес  Алматы 

облысы жалпы өңірлік дамуында басты бағыттарды айқындады. Өңірдің мамандануы - 

индустриялық-аграрлық. Экономиканың негізін перспективада ауыл шаруашылығы, азық-

түлік өнімдерінің жəне құрылыс материалдарының өндірісі, машина жасау, сондай-ақ туризм 

саласы құрайтын болады [2]. Бағдарламада көрсетілгендей туризм саласы Алматы облысы 

дамуының басым бағыты ретінде бекітілген жəне алдағы уақытта облыс экономикасы 

көрсеткіштерінен көрініс табары анық. Ал Алматы облысы туризмі дамуының басым 

бағыттары ретінде мыңдаған жылдық тарихы бар Жібек жолының XXI-ші ғасырда қайта 

жандануынан туындаған «Жаңа Жібек жолы» дестинациясын қарастырамыз.  

2015 жылы Forbes Жібек жолын «əлемдегі ең мықты брендтердің бірі, тіпті Дисней 

немесе Кока-Коладан да үлкен» деп сипаттады. Саяхаттау бағыттарының маркетингіне 

келетін болсақ, Жібек жолы үлкен жəне қуатты негізге ие деп толық сеніммен айтуға болады. 

ЮНВТО-ның зерттеуі көрсеткендей, қазіргі уақытта Жібек жолы əлемдегі ең жиі 

талқыланатын онлайн туристік бағыттардың бірі болып табылады [3]. Қазақстан үшін Жібек 

жолымен байланысты туризм саласының дамуындағы трендттер 1-ші суретте көрсетілген.  

 

Сурет 1. Ұлы Жібек Жолы бойынша трендтер 

Дерек көзі: [3]. 

1-ші суретке сəйкес, Ұлы Жібек Жолы бойынша трендтер көрсетілген жəне бес басым 

бағыты анықталған. Олар: Жібек жолы халықаралық дəрежеде мойындалған «тігіссіз» 

туристік маршрут, туризм индустриясы тұрақты инвестицияларды тарта отырып, Жібек 

жолының барлық туристік бағыттарында көрініс табатын болады. Сонымен қатар, Жібек жолы 

туристік секторының қатысушылары өзара пайда алу үшін бірге жұмыс істейтін болады, 

туризм мəдени мұра мен қоршаған ортаны сақтау мен жақсартуда жетекші рөл атқарады, 

Жібек жолында туризм бейбітшілік пен мəдени түсіністіктің қозғаушы факторы болмақ. Ал 

аталған басымдылықтардың нəтижесі ретінде 1-ші кестенің оң жағына орналасқан іс-шаралар 

жоспарын басшылыққа аламыз. 

Өзінің бай мəдени мұрасы мен өзара байланысты туристік нысандарының арқасында 

Жібек жолы трансшекаралық бастамалар мен аймақтық инвестициялық мүмкіндіктерді жүзеге 

асыру үшін өте қолайлы. Алайда, қазіргі уақытта оның өсуіне жəне дамуына кедергі келтіретін 

бірнеше проблемалар бар. Жібек жолы елдерінде өнімдер, қызметтер, қонақүйлерде 

орналастыру деңгейі жəне шет тілдерін білу деңгейі айтарлықтай өзгереді. Туристік 

ақпараттық қызметтер сирек кездеседі, кейбір жерлерде түсіндіру ақпараты мүлдем болмауы 

мүмкін. Мұра объектілерін тиімсіз басқару материалдық жəне материалдық емес мұраларға 

қауіп төндіреді.  

Ұлттық бірегейлілікті күшейтетін жəне туризм саласынан барынша пайда алуға 

мүмкіндік беретін əлеуетті арттыру үшін дестинациаларды тиімді басқаруды жүзеге асырады. 

Тиімді менеджмент стратегияларын қолдана отырып, бағыттар экономикалық өсуге, 

жергілікті өнер мен мəдениетті сақтауға, бизнесті əртараптандыруға жəне саяхат маусымының 

қысқаруына ықпал етеді. Бұл мəселеде кəсіптік оқыту жəне біліктілікті арттыру маңызды рөл 

атқарады. Оқыту қызметтерді, өнім сапасын жақсартуға, өнімділік пен пайдалылықты 

арттыруға көмектеседі. 

Рост экономических возможностей развития отелей, их стабильное устойчивое 

развитие во многом положительно влияет на экологическую безопасность, которая на 

сегодняшний день является одной из приоритетных направлений развития общества, отрасли 

и экономики в целом. В современных исследованиях тенденций развития мировой 

гостиничной индустрии особое внимание уделяется «зеленым», экологичным инновациям в 

гостиничном бизнесе. Отели по всему миру внедряют практику, направленную на снижение 

